
 

 

 

 

 

 

 

 

 

Vogošća, ul. Jošanička br. 80, tel.: 00387 33 586 413 

 

Broj: 09-37-2004-1/26 
Vogošća, 04.11.2026. godine 

Na osnovu člana 15. stav 1. tačka 2. Zakona o principima lokalne samouprave u Federaciji Bosne i 
Hercegovine („Službene novine Federacije BiH“, broj 49/06 i 51/09), člana 71. i 125. Statuta Općine 
Vogošća („Službene novine Kantona Sarajevo“, broj 27/14 – Prečišćeni tekst, 14/15, 9/20 i 23/24), člana 
3. Odluke o finansiranju/sufinansiranju nevladinih organizacija iz Budžeta Općine Vogošća („Službene 
novine Kantona Sarajevo“, broj 19/25), Odluke Općinskog načelnika o načinu primjene Smjernica o 
minimalnim standardima dodjele budžetskih sredstava putem transfera i subvencija u Federaciji Bosne 
i Hercegovine, broj: 02-02-575/25 od 15.04.2025. godine i člana Pravilnika o sufinansiranju boračkih 
udruženja, Udruženja civilnih žrtava rata, Udruženja logoraša i Udruženja porodica nestalih sa područja 
općine Vogošća, broj: 09-37-2004/26 od 16.10.2026. godine, Općinski načelnik raspisuje 
 

JAVNI POZIV 
za sufinansiranje rada i aktivnosti boračkih udruženja, Udruženja civilnih žrtava rata, Udruženja 

logoraša i Udruženja porodica nestalih sa područja općine Vogošća za 2027. godinu 
 

I – OPIS PROGRAMA 
Program sufinansiranja rada i aktivnosti boračkih udruženja, Udruženja civilnih žrtava rata, Udruženja 
logoraša i Udruženja porodica nestalih sa područja općine Vogošća realizuje se u skladu sa ciljevima 
utvrđenim Pravilnikom o sufinansiranju boračkih udruženja, Udruženja civilnih žrtava rata, Udruženja 
logoraša i Udruženja porodica nestalih sa područja općine Vogošća (u daljem tekstu: Pravilnik). 
Cilj Javnog poziva je podrška radu udruženja i realizaciji aktivnosti od značaja za općinu Vogošća, 
naročito u oblasti zaštite i ostvarivanja interesa boračke populacije i članova udruženja, očuvanja i 
njegovanja kulture sjećanja, obilježavanja značajnih datuma i događaja, zaštite prava i interesa civilnih 
žrtava rata, logoraša i porodica nestalih osoba, te pružanja pomoći i podrške članovima udruženja. 
Sufinansiranjem se podržavaju i aktivnosti društvenog, kulturnog, obrazovnog i humanitarnog značaja, 
kao i druge aktivnosti od značaja za lokalnu zajednicu, u skladu sa statutarnim ciljevima  udruženja. 
Za realizaciju aktivnosti koje su predmet ovog Javnog poziva sredstva se obezbjeđuju Budžetom Općine 
Vogošća za 2027. godinu. Iznos planiranih sredstava u  Budžetu Općine Vogošća za 2027. godinu 
iznosi 230.000,00 KM.  
Dodjela sredstava vršit će se u okviru raspoloživih budžetskih sredstava, u skladu sa kriterijima 
utvrđenim Pravilnikom.  
Sredstva se dodjeljuju za sufinansiranje rada i aktivnosti udruženja u skladu sa njihovim statutarnim 
ciljevima, odobrenim programom rada i finansijskim planom. 
 
II – PRAVO NA DODJELU SREDSTAVA 
Pravo prijave na Javni poziv imaju udruženja obuhvaćena Zaključkom Općinskog vijeća Vogošća, broj: 
01-04-1979/21 od 30.12.2021. godine, koja ispunjavaju sljedeće uslove: 
a) da su registrovana u skladu sa zakonima Bosne i Hercegovine; 
b) da imaju sjedište i aktivno djelovanje na području općine Vogošća; 
c) da svojim programima, aktivnostima ili projektima obuhvataju građane i/ili članove sa područja općine 
Vogošća; 
d) da aktivno djeluju najmanje jednu godinu prije dana raspisivanja Javnog poziva; 
e) da vode evidenciju članstva i druge evidencije potrebne za dokazivanje podataka navedenih u prijavi. 

Bosna i Hercegovina 

Federacija Bosne i Hercegovine 

Kanton Sarajevo 

OPĆINA VOGOŠĆA 

OPĆINSKI NAČELNIK 
 

 



Udruženje koje nije izvršilo dospjele obaveze utvrđene ranije zaključenim ugovorom sa Općinom 
Vogošća, u skladu sa ugovorom i propisima, ne može ostvariti pravo na dodjelu sredstava do izmirenja 
utvrđenih obaveza. 
Udruženja koja ne ispunjavaju propisane uslove neće biti predmet bodovanja i rangiranja. 
 
III – NAMJENA SREDSTAVA 
Sredstva za sufinansiranje rada i aktivnosti udruženja iz Budžeta Općine Vogošća mogu se koristiti za: 
a) redovan rad udruženja; 
b) realizaciju programa, projekata i aktivnosti; 
c) obilježavanje značajnih datuma i događaja; 
d) aktivnosti kulture sjećanja; 
e) aktivnosti usmjerene na pomoć i podršku članovima udruženja; 
f) organizaciju edukativnih, kulturnih, humanitarnih i drugih aktivnosti od značaja za lokalnu zajednicu; 
g) druge opravdane troškove neposredno povezane sa odobrenim programom, aktivnostima ili 
projektom. 
 
IV – IZNOS SREDSTAVA 
Raspodjela sredstava vršit će se u skladu sa kriterijima za bodovanje i finansijskim okvirima utvrđenim 
Pravilnikom.  
U zavisnosti od ukupnog broja ostvarenih bodova, utvrđuju se sljedeći okvirni rasponi sredstava za 
pojedinačno udruženje: 

OSTVARENI BODOVI RASPON SREDSTAVA 

81-100 25.000,00 – 40.000,00 KM 

50-80 15.000,00 – 25.000,00 KM 

30-49 7.000,00 – 15.000,00 KM 

20-29 3.000,00 – 7.000,00 KM 

Manje od 20 bodova ne finansira se.  
 
Navedeni iznosi predstavljaju okvirne minimalne i maksimalne iznose za odgovarajući bodovni raspon i 
ne predstavljaju garantovani iznos sredstava. 
Odobreni iznos sredstava ne može biti veći od iznosa traženog u prijavi i finansijskom planu udruženja. 
Konačan iznos sredstava za pojedinačno udruženje utvrđuje se na osnovu rezultata bodovanja, 
prijedloga raspodjele i raspoloživih budžetskih sredstava. 
 
V – APLICIRANJE I NAČIN DODJELE SREDSTAVA 
Udruženje ima pravo podnijeti jednu prijavu na Javni poziv za kalendarsku godinu za koju aplicira. 
Ukoliko udruženje podnese više prijava, dužno je, prije početka postupka evaluacije prijava, pisanim 
putem obavijestiti Službu za boračko-invalidsku i socijalnu zaštitu od kojih prijava odustaje, tako da u 
postupku evaluacije ostane samo jedna prijava tog udruženja. 
Prijave se podnose za sufinansiranje rada i aktivnosti koje će se realizovati tokom 2027. godine. 
Prijava treba sadržavati program rada, finansijski plan i pregled planiranih aktivnosti, sa jasno iskazanim 
ciljevima, korisnicima, očekivanim rezultatima i planiranim troškovima. 
Prijave će ocjenjivati Komisija za ocjenu i bodovanje prijava, koju imenuje Općinski načelnik. 
Komisija nakon isteka roka za podnošenje prijava vrši provjeru ispunjenosti uslova iz Javnog poziva i 
Pravilnika, te bodovanje prijava koje ispunjavaju propisane uslove. 
Komisija vrši bodovanje prema kriterijima utvrđenim Pravilnikom i ovim Javnim pozivom, a u skladu sa 
podkriterijima utvrđenim Poslovnikom o radu Komisije. Za svaku prijavu sačinjava bodovnu listu sa 
obrazloženjem dodijeljenih bodova. 
Nakon izvršene evaluacije, Komisija dostavlja prijedlog raspodjele sredstava Službi za boračko-
invalidsku i socijalnu zaštitu, koja objavljuje preliminarnu listu korisnika. 
Na preliminarnu listu podnosioci prijava mogu izjaviti prigovor u roku od osam (8) dana od dana objave 
liste. 
Po prigovorima rješava Komisija za prigovore koju imenuje Općinski načelnik. 
Nakon rješavanja po prigovorima, Komisija za ocjenu i bodovanje prijava utvrđuje konačnu rang-listu i 
dostavlja je Službi za boračko-invalidsku i socijalnu zaštitu. 
Na osnovu konačne rang-liste Općinski načelnik donosi Odluku o odabiru korisnika i raspodjeli 
sredstava. 



Sa odabranim korisnicima zaključuje se ugovor kojim se uređuju međusobna prava i obaveze, iznos i 
namjena odobrenih sredstava, način isplate i druga pitanja od značaja za realizaciju odobrenih 
sredstava. 
 
VI – KRITERIJI ZA DODJELU SREDSTAVA 
Raspodjela sredstava vrši se na osnovu bodovanja prema sljedećim kriterijima: 

Kriterij Maks. bodova 

Broj i obuhvat korisnika 15 

Obim i kvalitet planiranih aktivnosti 20 

Značaj aktivnosti za ciljanu grupu i lokalnu zajednicu 20 

Doprinos ostvarivanju ciljeva ovog Pravilnika 15 

Realnost i opravdanost planiranog budžeta i troškova 10 

Dosadašnji rad i urednost korištenja ranije dodijeljenih sredstava 10 

Sufinansiranje iz drugih izvora 10 

UKUPNO 100 

 
Broj bodova po pojedinačnom kriteriju utvrđuje Komisija na osnovu podataka i dokumentacije 
dostavljene uz prijavu, kao i drugih dokaza kojima se potvrđuju navodi iz prijave. 
Bodovanje se vrši prema kriterijima iz Pravilnika i podkriterijima utvrđenim Poslovnikom o radu Komisije. 
Komisija je dužna za svaku prijavu sačiniti bodovnu listu sa obrazloženjem dodijeljenih bodova. 
Na osnovu ukupnog broja ostvarenih bodova, prijave se razvrstavaju u sljedeće bodovne raspone: 
a) od 81 do 100 bodova; 
b) od 50 do 80 bodova; 
c) od 30 do 49 bodova; 
d) od 20 do 29 bodova. 
Prijave koje ostvare manje od 20 bodova ne finansiraju se. 
 
VII – OBAVEZNA DOKUMENTACIJA 
Uz prijavu na Javni poziv potrebno je dostaviti: 
a) popunjen, potpisan i ovjeren prijavni obrazac koji se nalazi u prilogu ovog Javnog poziva; 
b) rješenje upisa u registar ili upisa promjena u registar ukoliko ih je bilo i aktuelni izvod iz Registra 
udruženja, ne stariji od 30 dana; 
c) statut udruženja; 
d) uvjerenje o poreskoj registraciji – identifikacioni broj; 
e) uvjerenje o izmirenim poreskim obavezama, ne starije od tri mjeseca; 
f) uvjerenje o izmirenim porezima i doprinosima za zaposlene, ukoliko ima zaposlenih u udruženju (ako 
nema zaposlenih dostaviti ovjerenu izjavu); 
g) program rada udruženja za 2027. godinu sa obrazloženjem (opis aktivnosti, ciljevi, očekivani rezultati, 
ciljani korisnici), usvojen od strane nadležnog organa udruženja; 
h) finansijski plan za 2027. godinu, sa jasno iskazanim planiranim prihodima, rashodima i iznosom 
sredstava koji se traži od Općine Vogošća; 
i) dokaz o broju članova i vođenju evidencije članstva (ovjerenu izjavu o broju članova udruženja); 
j) završni godišnji finansijski izvještaj za 2025. godinu (bilans stanja i bilans uspjeha); 
k) izvještaj o radu udruženja za 2025. godinu; 
l) potvrdu banke o postojanju aktivnog transakcijskog računa udruženja; 
lj) dokaz o sufinansiranju iz drugih izvora, ukoliko udruženje u prijavi navodi da su aktivnosti 
sufinansirane ili će biti sufinansirane iz drugih izvora; 
m) drugu dokumentaciju kojom se potkrepljuju podaci navedeni u prijavi, a koja je relevantna za 
bodovanje prema kriterijima iz ovog Javnog poziva. 
 
Dokumentacija koja se dostavlja uz prijavu mora biti u originalu ili ovjerenoj fotokopiji, osim prijavnog 
obrasca koji se dostavlja u originalu, potpisan od strane ovlaštenog lica i ovjeren pečatom udruženja. 
 
Podaci navedeni u prijavi moraju biti tačni i potkrijepljeni odgovarajućom dokumentacijom. 
 
 
 
 



VIII – PREUZIMANJE DOKUMENTACIJE 
Dokumentacija za prijavu na Javni poziv, uključujući obrazac prijave, može se preuzeti lično u Općini 
Vogošća, protokol Službe za boračko-invalidsku i socijalnu zaštitu – šalter broj 10, ili na web-stranici 
Općine Vogošća: www.vogosca.ba. 
 
IX – PREDAJA PRIJAVA 
Popunjena i potpisana prijava, zajedno sa kompletnom potrebnom dokumentacijom, dostavlja se u 
zatvorenoj koverti na protokol Općine Vogošća ili preporučenom poštom na adresu: 
 

Općina Vogošća 
Jošanička broj 80 
71320 Vogošća 

 
Na koverti je potrebno naznačiti: 

„JAVNI POZIV ZA SUFINANSIRANJE RADA I AKTIVNOSTI BORAČKIH UDRUŽENJA, 
UDRUŽENJA CIVILNIH ŽRTAVA RATA, UDRUŽENJA LOGORAŠA I UDRUŽENJA PORODICA 

NESTALIH SA PODRUČJA OPĆINE VOGOŠĆA ZA 2027. GODINU – NE OTVARATI PRIJE 
ZVANIČNOG OTVARANJA“. 

 
Na poleđini koverte potrebno je navesti puni naziv udruženja, adresu sjedišta i kontakt-podatke.        
Javni poziv ostaje otvoren 30 dana od dana objavljivanja na web-stranici Općine Vogošća. 
Rok za podnošenje prijava je 04.12.2026. godine do 16,00 sati. 
Prijave dostavljene nakon isteka roka neće se razmatrati. 
 
X – DODATNE INFORMACIJE 
Sve dodatne informacije u vezi sa Javnim pozivom mogu se dobiti u Općini Vogošća, Služba za boračko-
invalidsku i socijalnu zaštitu, putem telefona 033/586-470, 033/586-472 ili putem maila: 
elma.kerla@vogosca.ba. 
Javni poziv se objavljuje na zvaničnoj web-stranici Općine Vogošća. 
 
 
 

OPĆINSKI NAČELNIK 
 

                _________________________ 
Migdad Hasanović 

 

 

 

 

 

 

 

 

 

 

 

 

 

 

 

 

 

 

DOSTAVLJENI AKT JE ISTOVJETAN ORIGINALU KOJI SE NALAZI U SPISU PREDMETA 

 

http://www.vogosca.ba/
mailto:elma.kerla@vogosca.ba

